
Onkel Ferdinand und die Pädagogik von René Gilsi

Nr. 308 Ein Test und seine Hintergründe

I häig s Rauche wele ufgää? Jääso, s Rauche, fryli,
ja. S Rauche han i ufgää, wäge der Gsundhäit han

is vollständig ufgää, s Rauche-

Sukzässive, verstönd Si, sukzässive, all Monet äini

weniger im Tag, eso hani mirs abgwönt, so öppis
bruucht dänn Enärgy, jääso -

Jetz zünd i höchschtens na öppe äini aa, zum luege,
ob i mirs würkli rächt abgwönt ha, esonen Täscht

quasi, zur Sälbschtkontrole -

Überhaupt nüd rauche, säb ischt nüd schwäär, mer
mues hie und da emaal äinisch chöne aazünde, und

dänn der Versuechig widerstaa-

Früener, da han i tiräggt en Gnuss gha bim Rauche,

syt i mirs abgwöhnt ha, bin i vollständig immuun de-

gäge, vollständig immuun -

Nu eso öppenemaal äini, als Experimänt, wie gsäit,
zur Sälbschtkontrole, das mer nüme aafangt, Kontrole,
säb isch s Wichtigscht. Kontrole-

